
DRAKENSBERGERS
stres nie oor hitte

Drakensbergers verdra
hitte enige tyd net so
goed as ander inheemse
beesrasse en beter as
ingevoerde rasse.

ie boer kan sy natuurlike hulp-
bronne ten beste benut met diere
wat in harmonie is met die om-
gewing waarin hulle aangehou
word, want daar is ‘n besliste korrelasie
tussen die dier se fisiologiese reaksie, soos
liggaamstemperatuur, asemhalings- en
polstempo, en sy vermoé om te produseer.

Me. Liesel Foster het in 'm meesters-
graadstudie aan die Sentrale Universiteit
van Tegnologie (SUT), Vrystaat, die op-
vatting dat Drakensbergers nie goed vaar
in n warm klimaat nie, verkeerd bewys.
Dié studie onder leiding van prof. Frikkie
Neser van die Universiteit van die Vrystaat
en dr. Pieter Fourie van die SUT, Vrystaat,
gedoen.

Haar bevindings is dat daar geen bedui-
dende afwykings tussen die Drakensber-
gers en ander inheemse rasse in die proe-
we gevind kon word nie en dat die diere
van dié ras beduidend beter gevaar het as

sekere ingevoerde beesrasse.

Neser, van die departement wild- en
dierkunde, voeg by dat dit 'n waardevolle
studie is. Waarnemings is gedoen en eien-
skappe is gemeet wat aanpasbaarheid
weerspieél wat veral vir die Drakensber-
gers aktueel is.

Foster sé daar is waarskynlik nie nog
T bedryf in die Suid-Afrikaanse landbou
waarin daar so 'n wye verskeidenheid me-
nings en sienings is as in die beesbedryf nie,
van boere tot wetenskaplikes.

Kenners, sé sy, skryf dit grootliks daar-
aan toe dat daar hopeloos te veel aannames
en filosofieé is oor rasse, produksiestelsels,
teling, voeding, bestuur, bemarking en talle
ander sentimentaliteite waarvoor daar geen
konkrete bewyse is nie.

Daarby moet nog gevoeg word dat die
meeste rasstandaarde waarop rasverbete-
ring grootliks berus, nie noodwendig op
biologiese waardes gegrond is nie.

Omdat sy self 'n Drakensberger-teler is
en talle ander telers van die ras dieselfde
vrae moes antwoord van mense met die
opvatting dat die diere nie warmte kan
weerstaan nie, het sy besluit om die studie
te doen.

Die navorsing het van Augustus 2007 tot
Maart 2008 (lente, somer en herfs) gestrek.

Vorige studies het gewys daar is 'n noue
verband tussen 'n dier se fisiologiese reak-
sie en produktiwiteit.

Temperatuur is 'n belangrike faktor wat
bepaal watter soort dier in 'n spesifieke om-

gewing onderhou kan word.

Navorsing wys dat beeste by tempera-
ture hoér as 27 °C al tekens van hittestres
toon. Selfs klein opwaartse verskuiwings in
kern-liggaamstemperatuur kan n invloed
op weefsel- en neuro-endokriene funksies
hé wat weer op hul beurt vrugbaarheid,
groei en laktasie beinvloed.

Die interaksie tussen genotipe en om-
gewing (GxO) beteken dat die omgewing
verskillende genotipes verskillend bein-
vloed. Die “beste” genotipe kan van een
omgewing na ‘n ander verskil, na gelang
van die heersende weerstoestande. Vir die
boer beteken GxO die gebruik van daardie
spesificke ras wat die produktiefste in sy
omgewing is.

Stres, in sy fisieke vorm, is moeilik in
‘n biologiese stelsel meetbaar, maar sekere
manifestasies van stres, soos veranderings
in liggaamstemperatuur en asemhalings-
tempo, kan gemeet word.

In haar studie het sy die aanpasbaarheid
van Afrikaner-, Bonsmara-, Braford-, Cha-
rolais-, Drakensberger- en Simmentaler-
verse bepaal aan die hand van ras, kleur,
soort haarkleed, veldikte, liggaamskondisie
en asemhalingstempo deur hul liggaams-
temperatuur rektaal te meet.

Tien rasegte verse (altesame 6()) van sewe
tot nege maande oud, uit die omgewing
waar die proef gedoen is, is gebruik. n Tel-
ling is aan elke dier se kleur, tipe haarkleed
asook liggaamskondisie toegeken. Veldikte
is ook gemeet en hul asemhalingstempo

PRAKTYK RUGSTEUN
STUDIE

én Ijggaams‘temperat.uur (rektale termpera- Die bevinding van die studie deur me. Liesel Foster, ‘'n meestergraadstudent aan die
tuur) is by tien verskillende geleenthede in Sentrale Universiteit van Tegnologie (SUT), Vrystaat, word gerugsteun deur dr. Johann
Aulg\;/[ustus en weer 17 keer tussen Desember Fourie. Hy sé van sy beeste wat die afgelope somer in die omgewing van Tosca en
L Daart gem_%tc‘l, di Bray geloop het, waar boere sweer dit was die warmste somer in dekades, het geen
i d;:rﬁog,éskr;; vfe?feingl'ge]? m;l.‘amt;e tekens van stres getoon nie en het op die warmste tyd van die dag gewei.

- eimur S teeng SR dgi;é mid- Die droogte van 2007 het hom in ‘n netelige situasie laat beland. Hy moes die

p ; . . . y helfte van sy stoetkudde van nagenoeg 200 beeste verkoop of hy moes vir hulle 'n
dag gemeet. Bosluistellings is ook in die :
somergedeelte van die navorsing gedoen. ander heenkonj&e Vlnd_' ) ) ; )
Die: Bonenmare: or Simmentalesverss 1in Omdat hy dikwels in d.IE Molopo-.geb_xed gaan jag het _en daar baie sw_'art beefste

opgemerk het wat geensins sukkel in die warmte daar nie, het hy besluit om die plaas

Februarie aan die proef onttrek weens bot-
sende teelprogramme. Belvedere van sowat 1 100 ha aan te skaf. Hy het weliswaar nie Drakensberger-bulle

n Klimaatsindeks waarin temperatuur daar gesien nie, maar tog swart bulle van ander rasse wat oénskynlik nie gesukkel het
en vogtigheid verwerk is, is met behulp van nie.
n “Kestrel® 4000 Pocket Weather Tracker” Vandag loop die helfte van sy beeste by Klerksdorp op die plaas Jakkalsfontein en
opgestel. die ander helfte in die Molopo. Dit is omdat hy soveel vertroue in die aangepastheid
Die resultaat van haar ondersoek is dat van die Drakensbergers gehad het dat hy geen probleme voorsien het nie. Dit sou ook
die kleur van die haarkleed rasgebonde is sy risiko, veral ten opsigte van die gebrek aan reén, versprei.
en dat daar te min afwisseling binne rasse Die afgelope somer het die diere geen tekens van hittestres getoon nie en geen
is. Die gevolg is dat ras eerder as die kleur dier het oor 'n tydperk van twee jaar enige tekens van tropiese agteruitgang getoon
van die haarkleed gebruik is om die ontle- nie.
ding te doen. Altesame 94 % van die koeie het dragtig geraak, 93 % het gekalf en die gemid-
Daar was beduidende (P<0.0001) ras- delde speengewig van die kalwers in 2009 was 245 kg.

verskille in die haarkleedtelling (van kort
en glad tot lank en wollerig) wat sy toege-
ken het. Die haarkleedtelling is ook deur
die seisoene beinvloed.

Die Afrikaners het vier uit die vyf keer
die kortste en gladste haarkleed gehad, met
die Drakensberger, Bonsmara en Braford
kort op hul hakke. Daar was 'n onbedui-
dende verskil tussen die Drakensberger- en
Bonsmara-verse en tussen die Simmentaler-

Foster het haar pa, mnr. Jack Human, se boerdery heeltemal oorgeneem en boer
op 2 600 ha met nagenoeg 250 teelkoeie waarvan 90 stoetkoeie is en die res in 'n
kommersiéle stelsel op die plaas Quaggafontein naby Zastron gebruik word.

Haar pa het Drakensbergers op die Landboukollege Cedara leer ken en was so
beindruk dat hy in 1980 sy eerste Drakensberger-bul aangeskaf en in 1989 die Quag-
gafontein-Drakensberger-stoetery begin het. Sy glo haar ondersoek staaf haar pa se
vertroue in die ras.

In 2008 was 92 % van al die koeie dragtig en in 2009 was die verskalwers se
gemiddelde speengewig op 205 dae 234 kg en die bulkalwers het gemiddeld 255 kg
geweeg.

FOTO 1: Prof. Frikkie Neser sé die studie is waardevol, aangesien waarnemings gedoen is
en eienskappe gemeet is wat aanpasbaarheid weerspieél. FOTO 2: Me. Liesel Foster boer

self met Drakensbergers. FOTO 3: Om sy natuurlike hulpbronne ten beste te benut, moet
‘n mens met aangepaste diere boer wat sulke speenkalwers kan grootmaak. Die blink en

gladde haarkleed op 'n dik vel maak dit ook vir uitwendige parasiete moeiliker om vatplek
aan dié winsbeeste te kry.

